
TEXNIKA OLIY TA’LIM 
MUASSASALARI 
TALABALARIGA UMUMIY 
FIZIKA KURSINI 
O‘QITISHDA VIRTUAL 
LABARATORIYALARNING 
AHAMIYATI
Abdurakibov Akmal Abdugaparovich
Guliston davlat pedagogika instituti tayanch doktoranti

Annotatsiya: Mazkur maqolada texnika oliy ta’lim muassasalarida umumiy fizika kursini o‘qitishda virtual laboratori-
yalarning o‘rni, ahamiyati, afzalliklari va kamchiliklari tahlil qilingan. Tadqiqot natijalariga ko‘ra, virtual laboratoriyalar dars 
sifatini oshiradi, talabalar uchun fizik jarayonlarni tasavvur qilish va ularning mohiyatini chuqur anglashda muhim ahamiyat 
kasb etadi. Shuningdek, maqolada virtual laboratoriyalarning samaradorligini oshiruvchi omillar va mavjud cheklovlarga 
alohida e’tibor qaratilgan.

Kalit so‘zlar: virtual laboratoriya, fizika ta’limi, texnika oliy ta’lim muassasalari, dars sifati, ta’lim texnologiyalari.
Abstract: This article analyzes the role, significance, advantages, and disadvantages of virtual laboratories in teaching 
the general physics course at technical higher education institutions. According to the findings, virtual laboratories 
enhance the quality of lessons and play a crucial role in helping students visualize physical processes and understand 
their essence deeply. The article also highlights factors that improve the efficiency of virtual laboratories as well as existing 
limitations.

Key words: virtual laboratory, physics education, technical higher education institutions, lesson quality, educational tech-
nologies.
Аннотация: В данной статье рассматриваются роль, значение, преимущества и недостатки виртуальных лабо-
раторий при преподавании курса общей физики в технических вузах. Согласно результатам исследования, вирту-
альные лаборатории повышают качество занятий, способствуют формированию у студентов способности визуа-
лизировать физические процессы и глубоко понимать их сущность. В статье также уделено внимание факторам, 
повышающим эффективность виртуальных лабораторий, и существующим ограничениям.

Ключевые слова: виртуальная лаборатория, преподавание физики, технические вузы, качество обучения, обра-
зовательные технологии.

KIRISH
Fizika – muhandislik ta’limiga asos soluvchi, insonning dunyoqarashini shakllantiradigan fan. Fizika qonun-

larini o‘rganish insonni ilmiy tafakkur va mantiqiy fikrlashga o‘rgatadi. Fizika sohasida chuqur fundamental 
bilimlarga ega bo‘lmasdan turib, o‘z sohasi bo‘yicha yetarli bilimga ega, o‘z-o‘zini tarbiyalashga qodir yuqori 
malakali ilmiy va muhandislik kadrlarni tayyorlash mumkin emas.

Bugungi kunda yurtimizda aniq va tabiiy fanlarning rivojiga katta e’tibor qaratilmoqda. Bunga yurtboshimiz 
Shavkat Miromonovich Mirziyoyevning ushbu boradagi islohotlari yaqqol misol bo‘la oladi. Ta’lim davlatning 
iqtisodiy va siyosiy sohalardagi mustaqilligini ta’minlashda hal qiluvchi rol o‘ynaydi. Har qanday rivojlangan 
davlatni kuzatadigan bo‘lsak, undagi fan-texnika taraqqiyotining asosida ta’limga bo‘lgan e’tibor turadi. Birgina 
Yaponiya davlatini olaylik: Ikkinchi jahon urushidan keyin u o‘z byudjetining 40 % ga yaqinini ta’limni rivojlanti
rishga ajratdi va qisqa vaqt ichida dunyodagi sanoati rivojlangan mamlakatlardan biriga aylandi.

Shunday ekan, yurtimizning kelgusida rivojlangan davlatlar qatoridan o‘rin egallashi uchun biz yoshlar 
birlashib, kamarbasta bo‘lib, yurtimiz ravnaqiga o‘z hissamizni qo‘shishimiz zarur. Bugungi kunda olib 
borilayotgan oqilona islohotlar doirasida yoshlarga ulkan imkoniyatlar yaratilgan. Bu imkoniyatlardan oqilona 
foydalangan yoshlarimiz yuksak marralarni zabt etishmoqda.

Turli xil ta’lim grantlari, stipendiyalar, xalqaro stajirovkalar, o‘qish bilan birga ishlash imkoniyati, qizlarga 
ajratilayotgan qo‘shimcha grantlar, foizsiz ta’lim kreditlari – bularning barchasi bugungi kunda yurtimizda 
ta’limga bo‘lgan e’tiborning samarasidir.

Hozirgi kunda texnika oliy o‘quv yurti talabalari uchun ham turli tanlovlar, grantlar, innovatsion dasturlar va 
xalqaro imkoniyatlar tobora kengayib bormoqda. TechnoInovation, Startup Uzbekistan, Digital Nation, IT Park 
TechnoWays kabi dasturlar orqali talabalar o‘z loyihalari bilan ishtirok etib, investitsiyalar va grantlarni qo‘lga kirit-
ishlari mumkin. Texnika oliy ta’lim muassasalari talabalariga sifatli ta’lim berish, ularning mutaxassislik fanlarini 
puxta egallashlarini ta’minlash va ularni kasbga tayyorlash bugungi kunning dolzarb masalalaridan biri hisoblanadi. 
Talabalarning mutaxassislik fanlarini puxta egallab, kasbga tayyor bo‘lishlarida fizika fanining o‘rni beqiyos
dir. Chunki muhandislik sohalaridagi mutaxassislik fanlarining asosida fizik bilimlar turadi. Shuning uchun 
yurtimizda fizika faniga bo‘lgan e’tibor kundan-kunga ortib bormoqda. Quyida fizika fanini bo‘lajak muhandis 
kadrlarga sifatli yetkazib berish masalalari muhokama qilinadi.

MAVZUGA OID ADABIYOTLAR SHARHI
Kundan-kunga zamon rivojlanib borar ekan, axborot texnologiyalari barcha sohalarga kirib bormoqda. 

Shu bilan birga, ta’lim sohasiga ham jadal kirib kelmoqda. Texnika oliy o‘quv yurtlarida majburiy o‘qitiladigan 
fanlardan biri fizika bo‘lib, uni o‘rganish talabalarni voqelikning fundamental asoslari haqidagi ilmiy g‘oyalar 
bilan tanishtiradi hamda ular uchun kasbiy kurslarni o‘zlashtirishda asos bo‘lib xizmat qiladi. Fizika kursiga 
raqamli texnologiyalarni joriy etishda fanning alohida o‘rni mavjud. Fizika fani nazariy, eksperimental va didaktik 
tarkibiy qismlarni o‘z ichiga oladi. Fizika fanining, asosan, ma’ruza va laboratoriya mashg‘ulotlarida kompyu
ter texnologiyalaridan keng miqyosda foydalanilmoqda. Ma’ruza mashg‘ulotlarida kompyuter texnologiyalari 
yordamida tayyorlangan rasm, audio va video ko‘rinishidagi taqdimotlar darsning jozibadorligini yanada oshirib, 
talabalarning mavzu mohiyatini anglab yetishida hamda diqqatini jalb etishda katta yordam beradi. Labora-
toriya mashg‘ulotlarida ham kompyuter texnologiyalari yordamida tayyorlangan virtual laboratoriyalar dars sifa-
tini oshirishga xizmat qiladi.

Mahalliy va xorijiy tadqiqotlar virtual laboratoriyalarning termodinamika, kimyoviy reaksiyalar yoki elektr 
energiyasi kabi amalda kuzatib bo‘lmaydigan hodisalarga oid laboratoriyalarga nisbatan afzalliklarini ko‘rsatgan. 
“Harakatlanuvchi elektronlarni ko‘rsatadigan simulyatsiya qilingan elektr zanjirlarini o‘rgangan universitet tala-
balari fizika laboratoriyasida amalda bajarilganidan ko‘ra ko‘proq nazariy bilimlarga ega bo‘lishdi”. Xuddi shu 
xulosalar talabalar yorug‘lik nurlarini aks ettiruvchi virtual optik materiallardan foydalanganda ham qayd etilgan. 
Ular jismoniy materiallardan foydalangan talabalarga qaraganda ancha yaxshi natijalarni ko‘rsatganlar.

TAHLIL VA NATIJALAR
Virtual laboratoriya ishlarini bajarishda talabalar fizik hodisalarni modellashtirish ko‘nikmalarini samarali 

rivojlantiradilar, haqiqiy laboratoriya ishlarini bajarish orqali esa ular asbob-uskunalar bilan ishlashni, eksperi-
mental qurilmalarni yaratishni va fizik miqdorlarni o‘lchashni o‘rganadilar.

1-rasm

Virtual laboratoriya ishlari intellektual eksperimental ko‘nikmalarni shakllantirishning samarali vositasidir, 
biroq ulardan haqiqiy jismoniy eksperimentsiz mashg‘ulotlarda yagona mumkin bo‘lgan vosita sifatida foydala-
nish mumkin emas. “Haqiqiy laboratoriya ishlari o‘rniga virtual laboratoriya ishlaridan foydalanish qat’iyan man 
etiladi, virtual ish faqat real vaziyatdagi harakatlarni mashq qilish uchun xizmat qiladi”. Texnika oliy o‘quv yurtlari 
talabalariga umumiy fizikani o‘qitishda ham biz virtual laboratoriyaga nisbatan aynan shu nuqtai nazarga amal 
qilamiz. Bundan tashqari, ular qisman jihozlarning yetishmasligi muammolarini hal qiladi yoki to‘liq miqyosli fizik 
tajribaga qo‘shimcha sifatida qo‘llaniladi.

Laboratoriya tajribalari talabalarni haqiqiy fizik hodisalar, jarayonlar va tizimlar bilan tanishtiradi. Labora-
toriya amaliy kursida talabalar o‘lchov asboblari, o‘lchovlarni olish usullari va tajriba natijalarini qayta ishlash 
usullari bilan tanishadilar. Ushbu jarayonda talabalarning bilim faolligi oshadi, bu esa haqiqiy tajribada olingan 
natijalarni tanqidiy tahlil qilish bilan bog‘liq. To‘liq miqyosli laboratoriya ishlarini olib borish o‘quv jarayonini ilmiy 
metod kontekstida tashkil etishga imkon beradi. Bu jarayonda eksperiment nazariy g‘oyalarni sinab ko‘rish 
vositasi va haqiqatning yangi faktlari manbai sifatida hal qiluvchi rol o‘ynaydi.

Zamonaviy virtual laboratoriya ishi – bu simulyatsiya qilingan tizimlar, hodisalar va jarayonlarni vizuali
zatsiya qilish imkonini beruvchi dinamik 3D grafikalardan foydalangan holda interfeysda amalga oshirilgan 
fizik eksperimentning interaktiv simulyatsiyasidir. Interaktiv boshqaruv elementlarining mavjudligi tizim para-
metrlarini va monitoring jarayonlarini o‘zgartirishga imkon beradi (masalan, virtual vaqt tushunchasidan foyda-
langan holda tezlashtirish yoki sekinlashtirish). Interfeysda virtual qurilmalar va o‘rganilayotgan tizimlarning 
strukturaviy elementlarining mavjudligi eksperimental qurilmalarni yig‘ishni interaktiv tarzda simulyatsiya qilish 
imkonini beradi. Shuningdek, virtual taymerlar, o‘lchagichlar, ampermetrlar, voltmetrlar va boshqa o‘lchov vosi-
talarining mavjudligi o‘lchov jarayonlarini interaktiv tarzda simulyatsiya qilish imkonini beradi. Virtual laboratoriya 
ishlarining grafik vositalari modellashtirilgan tizimlar va jarayonlarning dinamik vizual tasvirlarini yaratishga 
imkon beradi. Ba’zi hollarda bunday tasvirlar haqiqatda “kuzatib bo‘lmaydigan” deb tasniflanadi yoki kuza-
tish uchun ancha murakkab va qimmat uskunalar talab qilinadi. Masalan, chiziqlar tasvirlari va maydonlarning 
vektor xarakteristikalari (gravitatsion, elektr, magnit), elektron “bulutlar”, diffraktsiyalovchi zarralarning statistik 
taqsimotlari (fotonlar yoki elektronlar) va boshqalar.

2-rasm

Albatta, virtual laboratoriyalardan qo‘shimcha didaktik vosita sifatida foydalanish fizika fanlarini, akademik 
kontseptsiyalarni yanada fundamental idrok etish uchun yangi imkoniyatlar ochadi. Ammo tabiiy laboratoriya 
tajribasini voqelik haqidagi model-nazariy g‘oyalarimizning haqiqatini eksperimental tekshirish bilan bog‘lash 
mumkin bo‘lsa, virtual tajribalarning asosini aynan shunday g‘oyalarga asoslangan matematik modellar tashkil 
etadi. Shu sababli, haqiqat simulyatorlari bilan virtual eksperimentlar o‘tkazish talabalarga natijalarni bilish 
tsiklining ilmiy usuli kontekstida tahlil qilishga imkon bermaydi. Shuning uchun virtual laboratoriya ishining o‘zi 
bilan bir qatorda uni amaliy qo‘llashning eng muhim elementi “virtual tajriba – bu haqiqatning matematik modeli 
bilan ishlash” kontekstida tuzilgan ko‘rsatma-ta’rifdir.

Shu o‘rinda, an’anaviy laboratoriya ishi bilan virtual laboratoriya ishini taqqoslaymiz. Virtual laboratoriya 
ishi bir nechta afzalliklarga ega.

Birinchidan, qimmat uskunalar va xavfli radioaktiv materiallarni sotib olishning hojati yo‘q. Masalan, kvant, 
atom yoki yadroviy fizikadagi laboratoriya ishlari uchun maxsus jihozlangan laboratoriyalar talab etiladi. Virtual 
laboratoriya ishi esa fotoelektrik effekt, Rezerfordning alfa zarralarini tarqalish tajribasi, kristall panjarasini elek-
tron tarqalish orqali aniqlash, gaz qonuniyatlarini o‘rganish, yadroviy reaktorlar va boshqalar kabi hodisalarni 
o‘rganishga imkon beradi.

Ikkinchidan, laboratoriyada an’anaviy usulda bajarish mushkul bo‘lgan jarayonlarni taqlid qilish mumkin. 
Xususan, molekulyar fizika va termodinamikadagi klassik laboratoriya ishlarining aksariyati yopiq tizimlar bo‘lib, 
ularning chiqishida ma’lum miqdordagi elektr kattaliklari o‘lchanadi, shundan kerakli qiymatlar elektrodinamika 
va termodinamika tenglamalari yordamida hisoblab chiqiladi. Fizikaning ushbu sohalarida virtual laboratoriya 
ishlarini bajarish jarayonida talabalar o‘rganilayotgan fizik-kimyoviy hodisalar va real tajribada kuzatib bo‘lmay-
digan jarayonlarning dinamik tasvirlarini kuzatish uchun animatsion modellardan foydalanishlari mumkin. Shu 
bilan birga, eksperiment bilan bir qatorda fizik kattaliklarning mos keladigan grafik tuzilishini kuzatishlari mumkin.

Uchinchidan, virtual laboratoriya ishi an’anaviy laboratoriya ishlariga qaraganda fizikaviy yoki kimyoviy 
jarayonlarni ko‘proq vizual tarzda ifodalashi mumkin. Masalan, elektr tokini hosil qiladigan zaryadlangan 
zarralarning harakati kabi fizik jarayonlarni batafsil va aniqroq o‘rganish mumkin bo‘ladi. Shuningdek, soni-
yalarning ulkan kichik qismlarida yoki bir necha yil davom etadigan jarayonlarga ham kirish mumkin. Masalan, 
markaziy jismning tortishish maydonidagi sayyoralar harakatini o‘rganish. Virtual laboratoriyalarning an’anaviy 
laboratoriyalardan yana bir ustunligi – bu xavfsizlikdir. Xususan, yuqori kuchlanishli yoki xavfli kimyoviy moddalar 
bilan ishlash talab etiladigan holatlarda virtual laboratoriya ishlaridan foydalanish maqsadga muvofiqdir. Biroq, 
virtual laboratoriyalarning ham kamchiliklari bor. Eng asosiysi – bu o‘rganish obyekti, asboblar va jihozlar bilan 
bevosita aloqaning yo‘qligi. Texnik obyektni faqat kompyuter ekranida ko‘rgan mutaxassisni to‘liq tayyorlash 
mumkin emas. Shuning uchun eng oqilona yechim – an’anaviy va virtual laboratoriya ishlarini o‘quv jarayoniga 
ularning afzalliklari hamda kamchiliklarini inobatga olgan holda birgalikda joriy etishdir.

XULOSA
Shunday qilib, texnika oliy ta’lim muassasalari talabalariga umumiy fizika kursini o‘qitishda virtual labo-

ratoriyalarning ahamiyati juda katta. Talabalarning ma’ruza darslarida olgan nazariy bilimlarini laboratoriya 
mashg‘ulotlarida qo‘llash orqali ular bu bilimlarni mustahkamlash imkoniga ega bo‘ladilar. Bu o‘rinda virtual 
laboratoriyalarning ahamiyati yuqorida ta’kidlanganidek, xavfsiz, arzon va kam vaqt talab etilishi, ya’ni jarayonni 
tezlashtirish imkonini berishidadir. Shuningdek, an’anaviy usulda bajarilganda ko‘rib yoki kuzatib bo‘lmaydigan 
jarayonlarni (elektronlarning harakati, radioaktiv moddalarning o‘zaro ta’siri va boshqalar) virtual laboratori-
yalar yordamida vizual tarzda kuzatish imkoniyati talabalarda tasavvur qilish qobiliyatini rivojlantirib, fizik mohi-
yatlarni chuqurroq anglashlariga katta yordam beradi. Bu esa olingan fizik bilimlarning talabalarning kelgusida 
muhandislik sohalarida ishlashida albatta foydali bo‘lishini ta’minlaydi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


